
Número CAS Número de índice Número CE Substancia

Lista de tinguiduras azoicas

1 Ingrediente 1:
N.o CAS: 118685-33-9
C39H23ClCrN7O12S.2Na

611-070-2 405-665-4 Mestura de: (6-(4-anisidino)-3-sulfonato-2-(3,5-dini-
tro-2-oxidofenilazo)-1-naftolato)(1-(5-cloro-2-oxido-
fenilazo)-2-naftolato) cromato (1-) de disodio;
bis(6-(4-anisidino)-3-sulfonato-2-(3,5-dinitro-2-oxi-
dofenilazo)-1-naftolato) cromato (1-) de trisodio

Ingrediente 2:
C46 H30 CrN10 O20 S2.3Na

MINISTERIO DE CIENCIA
E TECNOLOXÍA

15969 REAL DECRETO 1002/2003, do 25 de xullo,
polo que se modifica o Real decreto
601/2002, do 28 de xuño, polo que se regu-
lan as bases e o réxime de funcionamento
da liña de apoio á capitalización de empresas
de base tecnolóxica e se realiza a convoca-
toria das axudas a que se refire a dita liña.
(«BOE» 190, do 9-8-2003.)

A disposición adicional segunda da Lei 6/2000,
do 13 de decembro, pola que se aproban medidas fiscais
urxentes de estímulo ó aforro familiar e á pequena e
mediana empresa, crea unha liña de apoio á capitali-
zación de empresas de base tecnolóxica a través do
apoio a entidades financeiras que teñan como obxecto
social a participación temporal no capital de empresas
non financeiras. A citada disposición establecía que as
entidades financeiras apoiadas deberían estar rexistra-
das ante a Comisión Nacional do Mercado de Valores
ou supervisadas polo Banco de España.

O punto 1 da dita disposición adicional fixa tamén,
no seu parágrafo sexto, que as condicións de contra-
tación e xestión das axudas financeiras se regulen por
real decreto, o que se levou a cabo mediante o Real
decreto 601/2002, do 28 de xuño, polo que se regulan
as bases e o réxime de funcionamento da liña de apoio
á capitalización de empresas de base tecnolóxica e se
realiza a convocatoria das axudas a que se refire a dita
liña. Na tramitación do citado real decreto, a Comisión
Europea indicou que era necesario considerar como
beneficiarias tódalas entidades financeiras do Espacio
Económico Europeo, obviamente non obrigadas a rexis-
trarse na Comisión Nacional do Mercado de Valores nin
a ser supervisadas polo Banco de España.

Así se fixo, polo que os beneficiarios das axudas regu-
ladas no Real decreto 601/2002, son tódalas entidades
financeiras do Espacio Económico Europeo, que teñan
como obxecto social a participación temporal no capital
de empresas non financeiras, cando acheguen capital
a empresas de base tecnolóxica. E para respecta-lo indi-
cado na Lei 6/2000, incluíuse a necesidade de que,
en caso de que as entidades financieras fosen españolas,
estivesen rexistradas na Comisión Nacional do Mercado
de Valores ou supervisadas polo Banco de España.

Esta situación provocou unha discriminación das enti-
dades financeiras españolas fronte ás do resto do Espa-

cio Económico Europeo, xa que ás españolas estában-
selles esixindo uns requisitos adicionais (Comisión Nacio-
nal do Mercado de Valores ou supervisión do Banco
de España) que non teñen por qué satisfacer necesa-
riamente as entidades financeiras que participan tem-
poralmente no capital de empresas de base tecnolóxica
e que cumpren o resto de condicións sinaladas no Real
decreto 601/2002, do 28 de xuño.

Por iso, para salvar esta situación de discriminación
non desexada, a Lei 53/2002, do 30 de decembro, de
medidas fiscais, administrativas e da orde social, no seu
artigo 95 modifica o texto da disposición adicional segun-
da, de xeito que non resulte obrigatorio estar rexistrado
ante a Comisión Nacional do Mercado de Valores ou
supervisado polo Banco de España para acollerse ós
beneficios do apoio á capitalización das empresas de
base tecnolóxica.

Consecuentemente, para facer operativa a modifica-
ción introducida pola citada lei, faise necesario, pola súa
vez, modificar no mesmo sentido o referido Real decreto
601/2002, o que se leva a efecto mediante este real
decreto.

Finalmente, tendo en conta o incremento orzamen-
tario previsto na Lei 52/2002, do 30 de decembro, de
orzamentos xerais do Estado para 2003, para anticipos
reembolsables do Programa de Fomento da Investiga-
ción Técnica (PROFIT), incluído no Plan Nacional de
I+D+I, e dadas as características deste tipo de inves-
timentos, considerouse conveniente aproveita-la nece-
saria modificación do referido real decreto para intro-
duci-la oportuna ampliación do prazo de presentación
de solicitudes, todo iso co fin de dar máis oportunidade
ó emprego de fondos destinados a capital investimento.

Na súa virtude, por proposta do ministro de Ciencia
e Tecnoloxía, coa aprobación previa do ministro de Admi-
nistracións Públicas, de acordo co Consello de Estado
e logo de deliberación do Consello de Ministros na súa
reunión do día 25 de xullo de 2003,

D I S P O Ñ O :

Artigo único. Modificación do Real decreto 601/2002,
do 28 de xuño, polo que se regulan as bases e o
réxime de funcionamento da liña de apoio á capita-
lización de empresas de base tecnolóxica e se realiza
a convocatoria das axudas a que se refire a dita liña.

Un. Modifícase o punto 3 do artigo 2 do Real decre-
to 601/2002, do 28 de xuño, que queda redactado
nos seguintes termos:

«3. As entidades investidoras españolas que
soliciten as axudas previstas neste real decreto

deberán estar, en caso de resultaren legalmente
obrigadas a iso, rexistradas ante a Comisión Nacio-
nal do Mercado de Valores e, se é o caso, super-
visadas polo Banco de España.»

Dous. A disposición transitoria única do Real decre-
to 601/2002, do 28 de xuño, queda redactada do
seguinte xeito:

«O prazo de dous meses a que se refire o punto 2
do artigo 3 deste real decreto non será aplicable,
durante o exercicio 2003, para as entidades inves-
tidoras que non estean legalmente obrigadas a
estaren rexistradas ante a Comisión Nacional do
Mercado de Valores e, se é o caso, supervisadas
polo Banco de España. Para estas entidades com-
putaranse tódalas achegas realizadas desde o 1
de xaneiro de 2002, sen que iso exima as ditas
entidades da obriga de presentación documental
das achegas, para efectos de posibilita-lo pagamen-
to da axuda, tal como se regula nos artigos 15
e 17 deste real decreto.»

Tres. A disposición derradeira segunda do Real
decreto 601/2002, do 28 de xuño, queda redactada
como segue:

«Disposición derradeira segunda. Prazo de pre-
sentación e habilitación normativa.

As entidades investidoras que cumpran os requi-
sitos sinalados nos artigos 2 e 3 poderán solicita-los
préstamos descritos no capítulo I desde o día
seguinte ó da publicación no “Boletín Oficial del
Estado” deste real decreto e ata o 30 de setembro
de 2003.

Por orde do ministro de Ciencia e Tecnoloxía
poderán realizarse as sucesivas convocatorias des-
tas axudas, así como modificarse os modelos de
solicitude e recolla de datos contidos no anexo des-
te real decreto.»

Catro. Modifícase o parágrafo j) do anexo do Real
decreto 601/2002, do 28 de xuño, que queda redactado
como segue:

«j) No caso das entidades investidoras legal-
mente obrigadas a estaren rexistradas ante a Comi-
sión Nacional do Mercado de Valores e, se é o
caso, supervisadas polo Banco de España, a corres-
pondente acreditación de rexistro e, se é o caso,
supervisión.»

Disposición derradeira primeira. Título competencial.

Este real decreto díctase ó abeiro da competencia
estatal sobre fomento e coordinación da investigación
científica e técnica, de acordo co artigo 149.1.15.a da
Constitución.

Disposición derradeira segunda. Entrada en vigor.

Este real decreto entrará en vigor o día seguinte ó
da súa publicación no «Boletín Oficial del Estado».

Dado en Palma de Mallorca, o 25 de xullo de 2003.

JUAN CARLOS R.

O ministro de Ciencia e Tecnoloxía,

JOSEP PIQUÉ I CAMPS

MINISTERIO DE FACENDA

16806 CORRECCIÓN de erros do Real decreto
895/2003, do 11 de xullo, polo que se desen-
volve a disposición adicional segunda da Lei
53/2002, do 30 de decembro, de medidas
fiscais, administrativas e da orde social, sobre
beneficios fiscais aplicables ó Ano Santo
Xacobeo 2004. («BOE» 206, do 28-8-2003.)

Advertido erro no Real decreto 895/2003, do 11
de xullo, polo que se desenvolve a disposición adicional
segunda da Lei 53/2002, do 30 de decembro, de medi-
das fiscais, administrativas e da orde social, sobre bene-
ficios fiscais aplicables ó Ano Santo Xacobeo 2004,
publicado no «Boletín Oficial del Estado», suplemento
número 10 en lingua galega, do 1 de agosto de 2003,
procédese a efectua-la oportuna rectificación:

Na páxina 1888, a continuación da disposición derra-
deira segunda e da data de expedición, debe inserirse
un anexo co texto que se transcribe a seguir:

ANEXO

Relación de termos municipais do Camiño de Santiago,
para efectos da delimitación do ámbito territorial para
a aplicación do réxime de beneficios fiscais previstos

para o Ano Santo Xacobeo 2004

Comunidade Autónoma de Aragón

Provincia de Huesca:
Aisa-Candanchú.
Bailo.
Canal de Berdún.
Canfranc.
Castiello de Jaca.
Jaca.
Puente de la Reina de Jaca.
Santa Cilia de Jaca.
Santa Cruz de la Serós.
Villanúa.

Provincia de Zaragoza:
Artieda.
Los Pintanos.
Mianos.
Sigüés.
Undués de Lerda.
Urriés.

Comunidade Autónoma do Principado de Asturias

Allande.
Avilés.
Cándamo.
Caravia.
Carreño.
Castrillón.
Castropol.
Coaña.
Colunga.
Corvera.
Cudillero.
El Franco.
Gijón.
Grado.
Grandas de Salime.
Lena.


